
GENERALNI DIREKTORAT ZA LJUDSKA PRAVA I PRAVNE POSLOVE

DIREKTORAT ZA MONITORING
Strasbourg, 27. maj 2011.g.


Greco Eval III Rep (2010) 5E (ANNEX)
Tema I

Treći krug procjene
ANEKS
Evaluacijski izvještaj za Bosnu i Hercegovinu Inkriminacije (ETS 173 i 191, GPC 2)

(Tema I)

Krivičnopravna Konvencija o korupciji (ETS 173) i njen Dodatni protokol (ETS 191)

Tabela poređenja
PODMIĆIVANJE U JAVNOM SEKTORU 

	Član
	Odredbe Krivičnopravne Konvencije
	BiH
	FBiH


	BD
	RS



	
	Korištenje termina 
	
	
	
	


	Krivičnopravna Konvencija o korupciji (ETS 173)

	1.a


	    "javni službenik" podrazumijeva ono što je definirano kao "službeno lice", "gradonačelnik", "ministar" ili "sudac", u unutrašnjem pravu države gdje to lice obavlja svoju dužnost i na način kako se to primjenjuje u njenom krivičnom pravu
	Član 1 (3) KZ
Službena osoba znači: izabrani ili imenovani dužnosnik u uredima zakonodavne, izvršne i sudske vlasti u Bosni i Hercegovini i u drugim državnim i administrativnim ustanovama ili službama koje obavljaju određene administrativne, stručne i druge poslove u okviru prava i dužnosti vlasti koja ih je osnovala; osoba koje redovno ili povremeno obavlja službenu dužnost u gore navedenim upravnim tijelima ili institucijama; ovlaštena osoba u poslovnom preduzeću ili u drugoj pravnoj osobi kojoj je zakonom ili drugim propisom donesenim temeljem zakona povjereno obavljanje javnih ovlasti, a koja u okviru tih ovlasti obavlja određene dužnosti; te druge osobe koja vrše određene službene dužnosti, sa ili bez naknade, kao što je predviđeno zakonom ili drugim propisima zasnovanih na zakonu.
	Član 2 (3) KZ 
Službena osoba je izabrani ili imenovani službenik ili druga službena osoba u organima zakonodavne, izvršne i sudske vlasti i u drugim organima uprave i službama za upravu Federacije, kantona, gradova i općina koje obavljaju određene upravne, stručne i druge poslove u okviru prava i dužnosti vlasti koja ih je osnovala; osoba koja stalno ili povremeno vrši službenu dužnost u navedenim organima i tijelima; ovlašćena osoba u privrednom društvu ili u drugoj pravnoj osobi kojoj je zakonom ili drugim propisom donesenim na osnovu zakona povjereno obavljanje javnih ovlašćenja, a koja u okviru tih ovlasti obavlja određenu funkcija; te druga osoba koja obavlja određenu službenu funkcija na osnovu ovlašćenja iz zakona ili drugog propisa donesenog na osnovu zakona.
	Član 2 (3) KZ 
Službeno lice je izabrani ili imenovani funkcioner u organima zakonodavne, izvršne i sudske vlasti Brčko distrikta i u drugim državnim i upravnim ustanovama ili službama koje vrše određene upravne, stručne i druge poslove u okviru prava I dužnosti vlasti koja ih je osnovala; lice koje stalno ili povremeno vrši službenu dužnost u navedenim upravnim organima ili ustanovama; ovlašteno lice u privrednom društvu ili u drugom pravnom licu kojem je zakonom ili drugim propisom donesenim na osnovu zakona povjereno vršenje javnih ovlaštenja, a koje u okviru tih ovlaštenja obavlja određenu dužnost; te drugo lice koje uz naknadu ili bez naknade obavlja određenu službenu dužnost na osnovu ovlaštenja iz zakona ili drugog propisa donesenog na osnovu zakona.
	Član 147 (3) KZ 
Službeno lice je izabran ili imenovan funkcioner u organima zakonodavne, izvršne i sudske vlasti Republike Srpske i u drugim državnim i upravnim ustanovama ili službama koje vrše određene upravne, stručne i druge poslove u okviru prava i dužnosti vlasti koja ih je osnovala; lice koje stalno ili povremeno vrši službenu dužnost u navedenim upravnim organima ili ustanovama; ovlašćeno lice u privrednom društvu ili u drugom pravnom licu kojem je zakonom ili drugim propisom donesenim na osnovu zakona povjereno vršenje javnih ovlašćenja, a koja u okviru tih ovlašćenja vrši određenu dužnost, te drugo lice koje vrši određenu službenu dužnost na osnovu ovlašćenja iz zakona ili drugog propisa donesenog na osnovu zakona.

	1.b


	termin "sudac" označen u prethodnom pod-stavku uključivat će tužioce i nositelje pravosudne funkcije;


	
	
	
	

	
	“članovi domaćih javnih skupština koji imaju zakonodavne ili administrativne ovlasti”
	
	
	
	

	
	‘strani javni službenik’
	Član 1 (7) KZ 
Strana službena osoba označava člana zakonodavnog, izvršnog, administrativnog ili sudskog tijela strane države, javnog dužnosnika međunarodne organizacije ili njenih tijela, sudca i drugog službenika međunarodnog suda, koji služi u Bosni i Hercegovini, sa naknadom ili bez naknade za rad.

Član 1 (8) KZ 
Međunarodni službenik je državni uposlenik zaposlen u međunarodnoj organizaciji ili agenciji.
	Član 2 (8) KZ 
Strana službena osoba je član zakonodavnog, izvršnog, upravnog ili sudskog organa strane države, javni službenik međunarodne organizacije i njezinih tijela, sudija i drugi službenik međunarodnog suda, službujući u Federaciji i koje radi za naknadu ili bez naknade za rad.


	Član 2 (7) KZ 
Strano službeno lice je član zakonodavnog, izvršnog, upravnog ili sudskog organa strane države, javni funkcioner međunarodne organizacije i njenih organa, sudija ili drugo službeno lice međunarodnog suda na službi u Brčko Distriktu, koje radi za naknadu ili bez naknade.

Član 2 (8) KZ 
Međunarodni službenik je civilni zaposlenik koji radi za međunarodnu organizaciju ili agenciju.
	Član 147 (6) KZ 
Strano službeno lice je član zakonodavnog, izvršnog, upravnog ili sudskog organa strane države, javni funkcioner međunarodne organizacije i njenih organa, sudija i drugi funkcioner međunarodnog suda, na službi u Republici Srpskoj, koji radi za naknadu ili bez naknade.

	
	‘članovi stranih javnih skupština' koji imaju zakonodavne ili administrativne ovlasti u bilo kojoj drugoj državi
	
	
	
	

	
	‘službenici međunarodnih organizacija: bilo koji funkcionari ili drugi zaposleni po ugovoru, u skladu sa značenjem propisa kojima se reguliraju radni odnosi, bilo koje javne internacionalne ili nadnacionalne organizacije ili tijela čije je Strana član, i bilo koja osoba, ustupljena ili ne, koja obavlja funkcije koje odgovaraju onima koje obavljaju takvi funkcionari ili agenti.
	
	
	
	

	
	‘članovi međunarodnih parlamentarnih skupština’ međunarodnih  i nadnacionalnih organizacija čijih je Strana član.
	
	
	
	

	
	‘sudije i službenici međunarodnih sudova’ čiju nadležnost prihvaća Strana
	
	
	
	

	Dodatni protokol (ETS 191) 

	1.1


	Pojam 'arbitar' će se razumjeti putem reference na nacionalni zakon država Strana ovog Protokola, ali će u svakom slučaju uključiti osobu koja putem arbitražnog dogovora je pozvana da donese pravno obavezujući odluku u sporu koji joj/mu je podnesen od strana u sporazumu.
	Član 1 (3) KZ 
te druge osobe koja vrše određene službene dužnosti, sa ili bez naknade, kao što je predviđeno zakonom ili drugim propisima zasnovanih na zakonu 
	Član 2 (3) KZ 
osoba koja obavlja određenu službenu funkcija na osnovu ovlašćenja iz zakona ili drugog propisa donesenog na osnovu zakona.
	Član 2 (3) KZ 
lice koje uz naknadu ili bez naknade obavlja određenu službenu dužnost na osnovu ovlaštenja iz zakona ili drugog propisa donesenog na osnovu zakona
	Član 147 (3) KZ 
lice koje vrši određenu službenu dužnost na osnovu ovlašćenja iz zakona ili drugog propisa donesenog na osnovu zakona.

	
	‘strani arbitar'
	[Nije pokriveno] 
	[Nije pokriveno] 
	[Nije pokriveno] 
	[Nije pokriveno] 

	1.3


	Pojam «porotnik» ima značenje sadržano u definiciji državnog prava države članice u ovom Protokolu ali u svakom slučaju uključuje civilnu osobu u ulozi člana kolegijalnog tijela koje ima odgovornost odlučivanja o krivici optužene osobe u postupku suđenja.
	[Porotnici nepoznati u BiH sistemu]
	[Porotnici nepoznati u BiH sistemu]
	[Porotnici nepoznati u BiH sistemu]
	[Porotnici nepoznati u BiH sistemu]

	
	‘strani porotnik’
	[Nije pokriveno] 
	[Nije pokriveno] 
	[Nije pokriveno] 
	[Nije pokriveno] 

	Davanje mita 
Svaka Strana će usvojiti takvo zakonodavstvo i druge mjere koje mogu biti potrebne da se proglasi krivičnim djelom prema domaćem pravu, kada je počinjeno sa umišljajem, obećavanje, nuđenje ili davanje od strane bilo kojeg lica, direktno ili indirektno, bilo kakve nezakonite koristi bilo kojem od njenih javnih službenika, ili za njega ili nju ili za bilo koga drugog, da on odnosno ona djeluju odnosno ne djeluju u vršenju svojih funkcija.


	Član 218 KZ 
(1) Tko učini ili obeća dar ili kakvu drugu korist službenoj ili odgovornoj osobi u institucijama Bosne i Hercegovine uključujući i stranu službenu osobu ili međunarodnog službenika,  da u okviru svoje službene ovlasti učini što ne bi smjela učiniti ili da ne učini što bi morala učiniti, ili tko posreduje pri ovakvom podmićivanju službene ili odgovorne osobe, kaznit će se kaznom zatvora od šest mjeseci do pet godina.

(2) Tko učini ili obeća dar ili kakvu drugu korist službenoj ili odgovornoj osobi u institucijama Bosne i Hercegovine uključujući i stranu službenu osobu ili međunarodnog službenika,  da u okviru svoje ovlasti učini što bi morala učiniti ili da ne učini što ne bi smjela učiniti, ili tko posreduje pri ovakvom podmićivanju službene ili odgovorne osobe, kaznit će se novčanom kaznom ili kaznom zatvora do tri godine. 
(3) Počinitelj kaznenog djela iz stavka 1. i 2. ovoga članka koji je dao mito na zahtjev službene ili odgovorne osobe u institucijama Bosne i Hercegovine uključujući i stranu službenu osobu ili međunarodnog službenika, ali je prijavio kazneno djelo prije njegovog otkrivanja ili prije saznanja da je otkriveno, može se osloboditi kazne.

(4) Darovi ili bilo koje koristi oduzet će se, a u slučaju iz stavka 3. ovoga članka može se vratiti osobi koja je dala mito.


	Član 381 KZ 
(1) Ko službenoj ili odgovornoj osobi u Federaciji, uključujući i stranu službenu osobu, učini ili obeća dar ili kakvu drugu korist, da takva službena ili odgovorna osoba u okviru svog ovlašćenja učini  što ne bi smjela učiniti ili da ne učini što bi morala učiniti, ili ko posreduje pri ovakvom podmićivanju službene ili odgovorne osobe, kaznit će se kaznom zatvora od šest mjeseci do pet godina.

(2) Ko službenoj ili odgovornoj osobi u Federaciji, uključujući i stranu službenu osobu, učini ili obeća dar ili kakvu drugu korist, da takva službena ili odgovorna osoba u okviru svog ovlašćenja učini  što bi morala učiniti ili da ne učini što ne bi smjela učiniti, ili ko posreduje pri ovakvom podmićivanju službene ili odgovorne osobe, kaznit će se novčanom kaznom ili kaznom zatvora do tri godine.

(3) Učinitelj krivičnog djela iz st. 1. i 2. ovog člana koji je dao mito na zahtjev službene ili odgovorne osobe u Federaciji, uključujući i stranu službenu osobu, i prijavio krivično djelo prije njegovog otkrivanja ili saznanja da je otkriveno, može se osloboditi kazne.

(4) Primljeni dar ili imovinska korist oduzet će se, a u slučaju iz stava 3. ovog člana može se vratiti osobi koja je dala mito.

 
	Član 375 KZ 
(1) Ko službenoj ili odgovornoj osobi u Brčko Distriktu Bosne i Hercegovine uključujući i stranu službenu osobu, učini ili obeća dar ili kakvu drugu korist, da taj službenik ili odgovorna osoba u okviru svoje ovlasti učini što ne bi smjela učiniti ili da ne učini što bi morala učiniti, ili ko djeluje kao posrednik pri ovakvom podmićivanju službene ili odgovorne osobe, kaznit će se kaznom zatvora od šest mjeseci do pet godina.

(2) Ko službenoj ili odgovornoj osobi u Brčko Distriktu Bosne i Hercegovine uključujući i stranu službenu osobu, učini ili obeća dar ili kakvu drugu korist, da ovaj službenik ili odgovorna osoba u okviru svoje ovlasti učini što bi morala učiniti ili da ne učini što ne bi smjela učiniti, ili ko djeluje kao posrednik pri ovakvom podmićivanju službene ili odgovorne osobe, kaznit će se novčanom kaznom ili kaznom zatvora do tri godine.

 (3) Počinilac krivičnog djela iz stavova 1 i 2 ovoga člana koji je dao mito na zahtjev službene ili odgovorne osobe u Brčko Distriktu Bosne i Hercegovine uključujući i stranu službenu osobu, i prijavio krivično djelo prije njegova otkrivanja ili saznanja da je otkriveno, može se osloboditi kazne.

(4) Primljeni dar ili imovinska korist oduzet će se, a u slučaju iz stava 3 ovoga člana može se vratiti osobi koja je dala mito.
	Član 352 KZ 
(1) Ko službenom ili odgovornom licu da, pokuša dati ili obeća poklon ili kakvu drugu korist da u okviru svog ovlašćenja izvrši radnju koju ne bi smjelo izvršiti ili da ne izvrši radnju koju bi moralo ili moglo, ili ko posreduje pri ovakvom podmićivanju službenog lica , kazniće se zatvorom od šest mjeseci do pet godina.

(2) Ko službenom ili odgovornom licu učini ili obeća poklon ili kakvu drugu korist da u okviru svog ovlašćenja izvrši radnju koju bi moralo ili moglo izvršiti, ili da ne izvrši radnju koju ne bi smjelo izvršiti, ili ko posreduje pri ovakvom podmićivanju službenog lica , kazniće se zatvorom do tri godine.

(3) Učinilac djela iz st. 1. i 2. ovog člana koji je dao mito na zahtjev službenog ili odgovornog lica i koji je djelo prijavio prije nego što je otkriveno ili prije nego što je saznao da je otkriveno, može se

osloboditi od kazne.

(4) Dati poklon ili imovinska korist oduzeće se, a u slučaju iz stava 3. ovog člana može se vratiti licu koje je dalo mito.

	Elementi krivičnog djela:  davanje mita

	
	kada je počinjeno sa umišljajem, 
	
	
	
	

	
	obećavanje, nuđenje ili davanje od strane bilo kojeg lica, 
	Tko učini ili obeća
	Ko učini ili obeća
	Ko učini ili obeća
	Ko pokuša dati ili obeća poklon ili kakvu drugu korist

	
	Direktno ili indirektno, 
	tko posreduje pri ovakvom podmićivanju službene ili odgovorne osobe 
	ko posreduje pri ovakvom podmićivanju službene ili odgovorne osobe,
	ili ko djeluje kao posrednik pri ovakvom podmićivanju
	ili ko posreduje

	
	bilo kakve nezakonite koristi 
	Dar ili bilo koju drugu korist
	dar ili kakvu drugu korist 
	dar ili kakvu drugu korist
	poklon ili kakvu drugu korist

	
	bilo kojem od njenih javnih službenika, 
	službenoj ili odgovornoj osobi u institucijama Bosne i Hercegovine uključujući i stranu službenu osobu ili međunarodnog službenika 
	službenoj ili odgovornoj osobi u Federaciji, uključujući i stranu službenu osobu 
	službenoj ili odgovornoj osobi u Brčko Distriktu Bosne i Hercegovine uključujući i stranu službenu osobu,
	 službenom ili odgovornom licu [strani službenici nisu eksplicitno pokriveni] 

	
	za njega ili nju ili za bilo koga drugog, 
	[Nije eksplicitno pokriveno]
	[Nije eksplicitno pokriveno]
	[Nije eksplicitno pokriveno]
	[Nije eksplicitno pokriveno]

	
	da on odnosno ona djeluju odnosno ne djeluju u vršenju svojih funkcija.
	Član 218 (1) KZ – Nezakonita djela
da u okviru svoje službene ovlasti učini što ne bi smjela učiniti ili da ne učini što bi morala učiniti, 
Član 218(2) KZ – Zakonita djela
da u okviru svoje službene ovlasti učini što ne bi smjela učiniti ili da ne učini što bi morala učiniti [restriktivno kršenje dužnosti]
	Član 381 (1) KZ – Nezakonita djela
da takva službena ili odgovorna osoba u okviru svog ovlašćenja učini  što ne bi smjela učiniti ili da ne učini što bi morala učiniti 

Član 381 (2) KZ – Zakonita djela
da takva službena ili odgovorna osoba u okviru svog ovlašćenja učini  što bi morala učiniti ili da ne učini što ne bi smjela učiniti [restriktivno kršenje dužnosti]
	Član 375 (1) – Nezakonita djela
da taj službenik ili odgovorna osoba u okviru svoje ovlasti učini što ne bi smjela učiniti ili da ne učini što bi morala učiniti,.

Član 375 (2) – Zakonita djela
da ovaj službenik ili odgovorna osoba u okviru svoje ovlasti učini što bi morala učiniti ili da ne učini što ne bi smjela učiniti [restriktivno kršenje dužnosti]
	Član 352 (1) – Nezakonita djela
da u okviru svog ovlašćenja ovo službeno ili odgovorno lice izvrši radnju koju ne bi smjelo izvršiti ili da ne izvrši radnju koju bi moralo ili moglo 
Član 352 (2) – Zakonita djela
da u okviru svog ovlašćenja ovo službeno ili odgovorno lice izvrši radnju koju bi moralo ili moglo izvršiti, ili da ne izvrši radnju koju ne bi smjelo izvršiti, [restriktivno kršenje dužnosti]

	3


	Primanje mita
Svaka Strana će usvojiti takvo zakonodavstvo i druge mjere koje su potrebne da se proglasi krivičnim djelom prema domaćem pravu, kada je počinjeno sa umišljajem, zahtijevanje ili primanje od strane njenih javnih službenika, direktno ili indirektno, bilo koje nezakonite koristi, za njega ili nju ili bilo koga drugog, ili primanja ponude ili obećanja za takvu korist, da djeluju odnosno ne djeluju u vršenju svojih funkcija.


	Član 217 KZ
(1) Službenik ili odgovorna osoba u institucijama Bosne i Hercegovine uključujući i stranu službenu osobu ili međunarodnog službenika, koja zahtijeva ili primi dar ili kakvu drugu korist, ili koja primi obećanje dara ili kakve koristi, za sebe ili drugu osobu, da u okviru opsega svoje službene ovlasti učini djelo koje ne bi smjela učiniti ili da ne učini djelo koje bi morala učiniti, kaznit će se kaznom zatvora od jedne do deset godina.

(2) Službena ili odgovorna osoba u institucijama Bosne i Hercegovine uključujući i stranu službenu osobu ili međunarodnog službenika, koja zahtijeva ili primi dar ili kakvu korist, ili koja primi obećanje dara ili kakve koristi, za sebe ili drugu osobu, da u okviru opsega svoje službene ovlasti učini djelo koje bi morala učiniti ili da ne učini što ne bi smjela učiniti, kaznit će se kaznom zatvora od šest mjeseci do pet godina.

(3) Kaznom iz stavka 2. ovoga članka kaznit će se službenik ili odgovorna osoba u institucijama Bosne i Hercegovine uključujući i stranu službenu osobu ili međunarodnog službenika, koja zahtijeva ili prima dar ili bilo koju drugu korist, za sebe ili drugu osobu, poslije činjenja ili nečinjenja službenog djela navedenog u stavovima 1. i 2. ovoga članka, i u vezi sa njim.
(4) Darovi ili druge koristi će biti oduzete.
	Član 380 KZ 
(1) Službena ili odgovorna osoba u Federaciji, uključujući i stranu službenu osobu, koja zahtijeva ili primi dar ili kakvu drugu korist za sebe ili drugu osobu, ili koja primi obećanje dara ili kakve koristi za sebe ili drugu osobu, da u okviru svog ovlašćenja učini što ne bi smjela učiniti ili da ne učini što bi morala učiniti, kaznit će se kaznom zatvora od jedne do deset godina 

(2) Službena ili odgovorna osoba u Federaciji, uključujući i stranu službenu osobu, koja zahtijeva ili primi dar ili kakvu korist za sebe ili drugu osobu, ili koja primi obećanje dara ili kakve koristi za sebe ili drugu osobu, da u okviru svog ovlašćenja učini što bi morala učiniti ili da ne učini što ne bi smjela učiniti, kaznit će se kaznom zatvora od šest mjeseci do pet godina.  

(3) Kaznom iz stava 2. ovog člana kaznit će se službena ili odgovorna osoba u Federaciji, uključujući i stranu službenu osobu, koja poslije činjenja ili nečinjenja iz st. 1. i 2. ovog člana, a u vezi s tim zahtijeva ili primi dar ili kakvu drugu korist za sebe ili drugu osobu.

(4) Primljeni dar ili imovinska korist oduzet će se.
	Član 374 KZ 
(1) Službena ili odgovorna osoba u Brčko Distriktu Bosne i Hercegovine uključujući i stranu službenu osobu, koja zahtijeva ili primi dar ili kakvu drugu korist, ili koja primi obećanje dara ili kakve koristi, da u okviru svoje ovlasti učini što ne bi smjela učiniti ili da ne učini što bi morala učiniti, kaznit će se kaznom zatvora od jedne do deset godina.
(2) Službena ili odgovorna osoba u Brčko Distriktu Bosne i Hercegovine uključujući i stranu službenu osobu, koja zahtijeva ili primi dar ili kakvu korist, ili koja primi obećanje dara ili kakve koristi, da u okviru svoje ovlasti učini što bi morala učiniti ili da ne učini što ne bi smjela učiniti, kaznit će se kaznom zatvora od šest mjeseci do pet godina.

 (3) Kaznom iz stava 2 ovoga člana kaznit će se službena ili odgovorna osoba u Brčko Distriktu Bosne i Hercegovine uključujući i stranu službenu osobu, koja poslije činjenja ili nečinjenja iz stavova 1 i 2 ovoga člana, a u vezi s tim, zahtijeva ili primi dar ili kakvu drugu korist.

(4) Primljeni dar ili imovinska korist oduzet će se.
	Član 351 KZ 
((1) Službeno ili odgovorno lice koje zahtijeva ili primi poklon ili kakvu drugu korist, ili koje primi obećanje poklona ili kakve koristi, da u okviru svog ovlaštenja izvrši radnju koju ne bi smjelo izvršiti, ili da ne izvrši radnju koju bi moralo ili moglo izvršiti, kazniće se zatvorom od jedne do osam godina.

(2) Službeno ili odgovorno lice koje zahtijeva ili primi poklon ili kakvu korist, ili koje primi obećanje poklona ili kakve koristi, da u okviru svog ovlaštenja izvrši radnju koju bi moralo ili moglo izvršiti, ili da ne izvrši radnju koju ne bi smjelo izvršiti, kazniće se zatvorom od jedne do pet godina.
(3) Službeno ili odgovorno lice koje poslije izvršenja, odnosno ne izvršenja radnje navedene u st. 1. do 3. ovog člana , a u vezi s njom, zahtijeva ili primi poklon ili kakvu drugu korist, kazniće se zatvorom do tri godine.

(4) Primljeni poklon ili imovinska korist oduzeti će se.



	Elementi krivičnog djela: primanje mita

	
	kada je počinjeno sa umišljajem 
	
	
	
	

	
	zahtijevanje ili primanje 
	koja zahtijeva ili prima
	koja zahtijeva ili prima
	koja zahtijeva ili primi 
	koja zahtijeva ili primi

	
	od strane njenih javnih službenika,
	službenik ili odgovorna osoba u institucijama Bosne i Hercegovine uključujući i stranu službenu osobu ili međunarodnog službenika
	Službena ili odgovorna osoba u Federaciji, uključujući i stranu službenu osobu,
	Službena ili odgovorna osoba u Brčko Distriktu Bosne i Hercegovine uključujući i stranu službenu osobu, 
	Službeno ili odgovorno lice [strana službena osoba nije eksplicitno pokrivena]

	
	Direktno ili indirektno
	[Nije eksplicitno pokriveno]
	[Nije eksplicitno pokriveno]
	[Nije eksplicitno pokriveno]
	[Nije eksplicitno pokriveno]

	
	bilo koje nezakonite koristi, 
	dar ili bilo koju drugu korist
	dar ili kakvu korist
	dar ili kakvu korist
	poklon ili kakvu korist

	
	za njega ili nju ili bilo koga drugog 
	za sebe ili drugu osobu,
	za sebe ili drugu osobu,
	[Nije eksplicitno pokriveno]
	[Nije eksplicitno pokriveno]

	
	ili primanja ponude ili obećanja takve koristi 
	Ili koji prihvaća obećanje dara ili koristi
	koja primi obećanje dara ili kakve koristi
	ili koja primi obećanje dara ili kakve koristi
	ili koje primi obećanje poklona ili kakve koristi

	
	da djeluju odnosno ne djeluju u vršenju svojih funkcija.
	Član 217 (1) KZ – Nezakonita djela
da u okviru opsega svoje ovlasti učini djelo koje ne bi smjela učiniti ili da ne učini djelo koje bi morala učiniti

Član 217 (2) KZ – Zakonita djela
da u okviru opsega svoje službene ovlasti učini djelo koje bi morala učiniti ili da ne učini što ne bi smjela učiniti, 
	Član 380 (1) KZ – Nezakonita djela
da u okviru svog ovlašćenja učini što ne bi smjela učiniti ili da ne učini što bi morala učiniti.
Član 380 (2) KZ – Zakonita djela
da u okviru svog ovlašćenja učini što bi morala učiniti ili da ne učini što ne bi smjela učiniti.
	Član 374 (1) KZ – Nezakonita djela
da u okviru svoje ovlasti učini što ne bi smjela učiniti ili da ne učini što bi morala učiniti 
Član 374 (2) KZ – Zakonita djela
da u okviru svoje ovlasti učini što bi morala učiniti ili da ne učini što ne bi smjela učiniti 

	Član 351 KZ – Nezakonita djela
da u okviru svog ovlaštenja izvrši radnju koju ne bi smjelo izvršiti, ili da ne izvrši radnju koju bi moralo ili moglo izvršiti 

Član 351 (2) KZ – Zakonita djela
da u okviru svog ovlaštenja izvrši radnju koju bi moralo ili moglo izvršiti, ili da ne izvrši radnju koju ne bi smjelo iizvršiti, 


Tekst kosim slovima- zadnje izmjene u KZ BiH (2010)

Krivičnopravna Konvencija o korupciji (ETS 173) 

Tabela poređenja
PODMIĆIVANJE U PRIVATNOM SEKTORU
	Član
	Odredbe Krivičnopravne Konvencije
	BiH
	FBiH


	BD
	RS

	Definicija mita u privatnom sektoru

	7 
	Davanje mita

	
	Svaka Strana će usvojiti takvo zakonodavstvo i druge mjere koje su potrebne da se proglasi krivičnim djelom prema domaćem pravu, kada je počinjena sa umišljajem tijekom odvijanja poslovanja, obećavanje, nuđenje ili davanje, direktno ili indirektno, bilo koje nezakonite koristi bilo kojem licu koje, u bilo kojem svojstvu, upravlja ili radi za pravno lice u privatnom sektoru, za njih ili bilo koga drugog, da djeluju odnosno ne djeluju kršeći svoje dužnosti.
	PRIMJENJUJU SE ODREDBE O MITU U JAVNM SEKTORU

	8
	Primanje mita 

	
	Svaka Strana će usvojiti takvo zakonodavstvo i druge mjere koje su nephodne da se proglasi krivičnim djelom prema domaćem pravu, kada su počinjena sa umišljajem tokom poslovnih aktivnosti, zahtijevanje ili primanje, direktno ili indirektno, od strane bilo kojeg lica koja upravlja ili radi za, u bilo kojem svojstvu, lice u privatnom sektoru, bilo koje nezakonite koristi ili obećanja iste za njih ili bilo koga drugog, ili primanje ponude ili obećanja takve koristi, u zamjenu djelovanja odnosno ne djelovanja protivno svojim dužnostima.


	PRIMJENJUJU SE ODREDBE O MITU U JAVNM SEKTORU

	Opseg počinitelja

	Specifični elementi u Članovima 7 i 8 ETS 173
	Definicija “odgovorne osobe” u KZ BiH [identične odredbe u svim KZ]

	
	Član 1 (5) KZ 
Odgovorna osoba je osoba u privrednom društvu i u drugoj pravnoj osobi kojoj je s obzirom na njenu dužnost ili temeljem posebne ovlasti povjeren određeni krug poslova koji se odnose na primjenu zakona ili propisa donesenih temeljem zakona, ili općeg akta privrednog društva ili druge pravne osobe u upravljanju i rukovanju imovinom, ili se odnose na rukovođenje proizvodnjom ili nekom drugom poslovnom procesu ili na nadzor nad takvim procesima. 
	Član 2 (6) KZ 
Odgovorna osoba je osoba u privrednom društvu ili u drugoj pravnoj osobi kojoj je s obzirom na njenu dužnost ili na osnovu posebne ovlasti povjeren određeni krug poslova koji se odnose na primjenu zakona ili propisa donesenih na osnovu zakona, ili općeg akta privrednog društva ili druge pravne osobe u upravljanju i rukovanju imovinom, ili se odnose na rukovođenje proizvodnjom ili nekom drugom privrednom djelatnošću ili na nadzor nad njima. 


	Član 2 (5) KZ 
Odgovorno lice je lice u privrednom društvu ili u drugom pravnom licu kojem je s obzirom na njegovu funkciju ili na osnovu posebnog ovlaštenja povjeren određeni krug poslova koji se odnose na primjenu zakona ili propisa donesenih na osnovu zakona, ili općeg akta privrednog društva ili drugog pravnog lica u upravljanju i rukovanju imovinom, ili se odnose na rukovođenje proizvodnim ili nekim drugim privrednim procesom ili na nadzor nad njima. 
	Član 147 (4) KZ 
Pod pojmom odgovornog lica podrazumijeva se lice kome je u preduzeću ili drugom pravnom licu, s obzirom na njegovu funkciju ili na osnovu posebnog ovlaštenja povjeren određen krug poslova koji se odnose na izvršavanje zakona, propisa donesenih na osnovu zakona ili opštih akata preduzeća ili drugog pravnog lica u upravljanju i rukovanju imovinom ili u rukovođenju proizvodnim ili nekim drugim privrednim procesom ili nadzorom nad njima. 

	7 & 8
	tokom poslovnih aktivnosti
	u privrednom društvu i u drugoj pravnoj osobi.
	u privrednom društvu ili u drugoj pravnoj osobi
	u privrednom društvu ili u drugom pravnom licu
	je u preduzeću ili drugom pravnom licu,.

	7 & 8
	od strane bilo kojeg lica koja upravlja ili radi za, u bilo kojem svojstvu, lice u privatnom sektoru 


	kojoj je s obzirom na njenu dužnost ili temeljem posebne ovlasti povjeren određeni krug poslova koji se odnose na primjenu zakona ili propisa donesenih temeljem zakona, ili općeg akta privrednog društva ili druge pravne osobe u upravljanju i rukovanju imovinom, ili se odnose na rukovođenje proizvodnjom ili nekom drugom poslovnom procesu ili na nadzor nad takvim procesima
	kojoj je s obzirom na njenu dužnost ili na osnovu posebne ovlasti povjeren određeni krug poslova koji se odnose na primjenu zakona ili propisa donesenih na osnovu zakona , ili općeg akta privrednog društva ili druge pravne osobe u upravljanju i rukovanju imovinom, ili se odnose na rukovođenje proizvodnjom ili nekom drugom privrednom djelatnošću ili na nadzor nad njima. 
	kojem je... s obzirom na njegovu funkciju ili na osnovu posebnog ovlaštenja povjeren određeni krug poslova koji se odnose na primjenu zakona ili propisa donesenih na osnovu zakona, ili općeg akta privrednog društva ili drugog pravnog lica u upravljanju i rukovanju imovinom, ili se odnose na rukovođenje proizvodnim ili nekim drugim privrednim procesom ili na nadzor nad njima.
	kojem je... s obzirom na njegovu funkciju ili na osnovu posebnog ovlaštenja povjeren određen krug poslova koji se odnose na izvršavanje zakona, propisa donesenih na osnovu zakona ili opštih akata preduzeća ili drugog pravnog lica u upravljanju i rukovanju imovinom ili u rukovođenju proizvodnim ili nekim drugim privrednim procesom ili nadzorom nad njima.


Tekst kosim slovima- zadnje izmjene u KZ BiH (2010)

Krivičnopravna Konvencija o korupciji (ETS 173)

Tabela poređenja
TRGOVANJE UTJECAJEM
	Član
	Odredbe Krivičnopravne Konvencije
	BiH
	FBiH


	BD
	RS

	
	Trgovanje utjecajem
	
	
	
	

	12


	Svaka Strana će usvojiti takvo zakonodavstvo i druge potrebne mjere za proglašenje krivičnim djelom prema domaćem pravu, kada su počinjena sa umišljajem, obećavanje, davanje ili nuđenje, direktno ili indirektno, bilo koje nezakonite koristi bilo kome tko ustvrdi ili potvrđuje da je on odnosno ona u mogućnosti da vrši nezakonit utjecaj u donošenju odluka bilo koje osobe označene u članovima 2, 4 do 6 i 9 do 11, bez obzira da li  je nezakonita korist za njega odnosno nju ili bilo koga drugog, isto tako i zahtjev, primanje ili prihvaćanje ponude ili obećanja takve koristi, pri razmatranju tog utjecaja, bez obzira da li je utjecaj izvršen i bez obzira da li pretpostavljeni utjecaj vodi do očekivanog rezultata.


	Član 219 KZ 
(1) Tko primi nagradu ili kakvu drugu korist da korištenjem svojeg službenog ili utjecajnog položaja u institucijama Bosne i Hercegovine posreduje da se učini ili ne učini neka službena radnja, kaznit će se novčanom kaznom ili kaznom zatvora do tri godine. 

(2) Tko koristeći svoj službeni ili utjecajni položaj u institucijama Bosne i Hercegovine posreduje da se učini službena radnja koja se ne bi smjela učiniti ili da se ne učini službena radnja koja bi se morala učiniti, kaznit će se kaznom zatvora od šest mjeseci do pet godina.

 (3) Ako je za počinjenje kaznenog djela iz stavka 2. ovoga članka primljena nagrada ili kakva druga korist, počinitelj će se kazniti kaznom zatvora od jedne do deset godina

 (4) Prihvaćena nagrada i bilo koji drugi dobitak će biti oduzeti.
	Član 382 KZ 
(1) Ko primi nagradu ili kakvu drugu korist da korištenjem svog službenog ili uticajnog položaja u Federaciji djeluje kao posrednik da se učini ili ne učini koja službena   radnja, kaznit će se novčanom kaznom ili kaznom zatvora do tri godine.

(2) Ko koristeći svoj službeni ili uticajni položaj u institucijama u Federaciji djeluje kao posrednik da se učini službena radnja koja se ne bi smjela učiniti ili da se ne učini službena radnja koja bi se morala učiniti, kaznit će se kaznom zatvora od šest mjeseci do pet godina.

(3) Ako je za učinjenje krivičnog djela iz stava 2. ovog člana primljena nagrada ili kakva druga korist, učinitelj će se kazniti kaznom zatvora od jedne do deset godina. 

(4) Prihvaćena nagrada i bilo koja druga korist će biti oduzeti.
	Član 376 KZ 
(1) Ko primi nagradu ili kakvu drugu korist da korištenjem svojeg službenog ili uticajnog položaja u Brčko Distriktu Bosne i Hercegovine djeluje kao posrednik da se učini ili ne učini koja službena radnja, kaznit će se novčanom kaznom ili kaznom zatvora do tri godine.

 (2) Ko koristeći svoj službeni ili uticajni položaj u institucijama u Brčko Distriktu Bosne i Hercegovine djeluje kao posrednik da se učini službena radnja koja se ne bi smjela učiniti ili da se ne učini službena radnja koja bi se morala učiniti, kaznit će se kaznom zatvora od šest mjeseci do pet godina. 
 (3) Ako je za počinjenje krivičnog djela iz stava 2 ovoga člana primljena nagrada ili kakva druga korist, počinilac će se kazniti kaznom zatvora od jedne do deset godina.
	Član 353 KZ 
(1) Ko primi nagradu ili kakvu drugu korist da djeluje kao posrednik korištenjem svog službenog ili društvenog položaja ili uticaja da se izvrši ili ne izvrši neka službena radnja, kazniće se zatvorom do tri godine.

(2) Ko djeluje kao posrednik koristeći svoj službeni ili društveni položaj ili uticaj da se izvrši službena radnja koja se ne bi smjela izvršiti, ili da se ne izvrši službena radnja koja bi se morala izvršiti, kazniće se zatvorom od šest mjeseci do pet godina.

(3) Ako je djelo iz stava 2. izvršeno u vezi sa pokretanjem ili vođenjem krivičnog postupka protiv određenog lica , učinilac će se kazniti zatvorom od jedne do pet godina.

(4) Ako je za posredovanje iz st. 2. i 3. ovog člana primljena nagrada ili kakva druga korist, učinilac će se kazniti zatvorom od dvije do deset godina.

(5) Nagrada i imovinska korist oduzeće se. 

	
	Elementi krivičnog djela: pasivno trgovanje utjecajem
	
	
	
	

	
	kada su počinjena sa umišljajem
	
	
	
	

	
	zahtjev, 
	[Zahtjev nije eksplicitno pokriven]
	[Zahtjev nije eksplicitno pokriven]
	[Zahtjev nije eksplicitno pokriven]
	[Zahtjev nije eksplicitno pokriven]

	
	primanje
	[Primitak nije eksplicitno pokriven]
	[Primitak nije eksplicitno pokriven]
	[Primitak nije eksplicitno pokriven]
	[Primitak nije eksplicitno pokriven]

	
	Ili prihvaćanje
	prima 
	prima 
	prima 
	prima 

	
	ponude 
	[Ponuda nije eksplicitno pokrivena]
	[Ponuda nije eksplicitno pokrivena]
	[Ponuda nije eksplicitno pokrivena]
	[Ponuda nije eksplicitno pokrivena]

	
	Ili obećanja 
	[Obećanje nije eksplicitno pokriveno]
	[Obećanje nije eksplicitno pokriveno]
	[Obećanje nije eksplicitno pokriveno]
	[Obećanje nije eksplicitno pokriveno]

	
	direktno ili indirektno
	[Direktno/indirektno nije eksplicitno pokriveno]
	[Direktno/indirektno nije eksplicitno pokriveno]
	[Direktno/indirektno nije eksplicitno pokriveno]
	[Direktno/indirektno nije eksplicitno pokriveno]

	
	bilo koje nezakonite koristi
	nagrada ili kakva druga korist 
	nagrada ili kakva druga korist 
	nagrada ili kakva druga korist 
	nagrada ili kakva druga korist 

	
	pri razmatranju tog utjecaja
	posreduje da se učini ili ne učini neka službena radnja
	djeluje kao posrednik
	djeluje kao posrednik
	djeluje kao posrednik

	
	bez obzira da li  je nezakonita korist za njega odnosno nju ili bilo koga drugog 
	[Treće strane nisu eksplicitno pokrivene]
	[Treće strane nisu eksplicitno pokrivene]
	[Treće strane nisu eksplicitno pokrivene]
	[Treće strane nisu eksplicitno pokrivene]

	
	bez obzira da li je utjecaj izvršen i bez obzira da li pretpostavljeni utjecaj vodi do očekivanog rezultata 
	korištenjem svojeg službenog ili utjecajnog položaja u institucijama Bosne i Hercegovine 
	korištenjem svog službenog ili uticajnog položaja u Federaciji djeluje kao posrednik da se učini ili ne učini koja službena   radnja 
	da korištenjem svojeg službenog ili uticajnog položaja u Brčko Distriktu Bosne i Hercegovine da se učini ili ne učini koja službena radnja
	korištenjem svog službenog ili društvenog položaja ili uticaja da se izvrši ili ne izvrši neka službena radnja,

	
	Elementi krivičnog djela: aktivno trgovanje utjecajem
	
	
	
	

	
	kada su počinjena sa umišljajem
	NIJE POKRIVENO

	
	obećanje, davanje ili nuđenje
	

	
	direktno ili indirektno
	

	
	bilo koje nezakonite koristi
	

	
	bilo kome tko ustvrdi ili potvrđuje da je on odnosno ona u mogućnosti da izvrši nezakonit utjecaj u donošenju odluka bilo koje osobe označene u članovima 2, 4 do 6 i 9 do 11 u razmatranju istog
	

	
	bez obzira da li  je nezakonita korist za njega odnosno nju ili bilo koga drugog 
	NIJE POKRIVENO

	
	bez obzira da li je utjecaj izvršen i bez obzira da li pretpostavljeni utjecaj vodi do očekivanog rezultata 
	


Krivičnopravna Konvencija o korupciji (ETS 173)

Tabela poređenja
NADLEŽNOST
	Član
	Odredbe Krivičnopravne Konvencije
	BiH
	FBiH


	BD
	RS

	17 (1)
	Svaka Strana će usvojiti takve zakonodavne i druge potrebne mjere da se ustanovi nadležnost za krivična djela uspostavljena u skladu sa članovima 2 do 14 ove Konvencije gdje:  
	
	
	
	

	
	Krivično djelo je počinjeno na nacionalnoj  teritoriji
	
	
	
	

	a.
	krivično djelo je počinjeno u cijelosti ili djelomično na njenoj teritoriji;
	Član 8 KZ 
(1)Kazneno zakonodavstvo Bosne i Hercegovine se primjenjuje prema svakome tko počini kazneno djelo na području Bosne i Hercegovine.

(2) Kazneno zakonodavstvo Bosne i Hercegovine se primjenjuje prema svakome tko počini kazneno djelo na domaćem plovilu, bez obzira gdje se plovilo nalazilo u vrijeme počinjenja kaznenog djela.

(3) Kazneno zakonodavstvo Bosne i Hercegovine se primjenjuje prema svakome tko počini kazneno djelo u domaćem civilnom zrakoplovu dok je u letu ili u domaćem vojnom zrakoplovu, bez obzira gdje se zrakoplov nalazio u vrijeme počinjenja kaznenog djela.
	Član 12 KZ 
(1) Krivično zakonodavstvo u Federaciji primjenjuje se prema svakom ko učini krivično djelo na teritoriji Federacije.

(2) Krivično zakonodavstvo u Federaciji primjenjuje se prema svakom ko učini krivično djelo na domaćem plovilu, bez obzira na to gdje se plovilo nalazilo u vrijeme učinjenja krivičnog djela.

(3) Krivično zakonodavstvo u Federaciji primjenjuje se prema svakom ko učini krivično djelo u domaćem civilnom zrakoplovu dok je u letu ili u domaćem vojnom zrakoplovu, bez obzira na to gdje se zrakoplov nalazio u vrijeme učinjenja krivičnog djela.  
	Član 12 KZ 
(1) Krivično zakonodavstvo Brčko Distrikta primjenjuje se prema svakom ko učini krivično djelo na teritoriji Brčko Distrikta.

(2) Krivično zakonodavstvo Brčko Distrikta primjenjuje se prema svakome ko učini krivično djelo na domaćem plovilu, bez obzira gdje se plovilo nalazilo u vrijeme učinjenja krivičnog djela.

(3) Krivično zakonodavstvo Brčko Distrikta primjenjuje se prema svakome ko počini krivično djelo u domaćem avionu dok je u letu bez obzira gdje se avion nalazio u vrijeme učinjenja krivičnog djela.

	Član 119 KZ 
(1) Krivično zakonodavstvo Republike Srpske važi za svakog ko na teritoriji Republike Srpske učini krivično djelo.

(2) Krivično zakonodavstvo Republike Srpske važi i za svakog ko učini krivično djelo na domaćem brodu, bez obzira gde se brod nalazio u vrijeme izvršenja djela.

(3) Krivično zakonodavstvo Republike Srpske važi i za svakog ko učini krivično djelo u domaćem civilnom vazduhoplovu dok je u letu, ili u domaćem vojnom vazduhoplovu, bez obzira gdje se vazduhoplov nalazio u vrijeme izvršenja djela. 



	
	Krivično djelo počinjeno u inostranstvu
	
	
	
	

	b.

c. 


	okrivljeni je njen državljanin, njen javni službenik, ili član jedne od njenih domaćih javnih skupština; 

krivično djelo uključuje njenog javnih službenika ili člana njenih domaćih javnih skupština ili bilo koju osobu spomenutu u članovima 9 do 11 koja je u isto vrijeme njen državljanin.


	Član 9 KZ 
(1) Kazneno zakonodavstvo Bosne i Hercegovine primjenjuje se prema svakome tko izvan njezina područja počini:  

- bilo koje kazneno djelo protiv samosvojnosti Bosne i Hercegovine iz Glave XVI (Kaznena djela protiv samosvojnosti Bosne i Hercegovine) ovoga Zakona; 

-  kazneno djelo krivotvorenja novca ili krivotvorenja vrijednosnih papira Bosne i Hercegovine, kazneno djelo krivotvorenja znakova za vrijednost ili krivotvorenja znakova za obilježavanje robe, mjera i utega izdatih temeljem propisa institucija Bosne i Hercegovine iz članka 205. do 208. ovoga Zakona;

- kazneno djelo koje je Bosna i Hercegovina obvezna kažnjavati prema propisima međunarodnog prava, međunarodnih ili međudržavnih ugovora

- kazneno djelo protiv službene ili odgovorne osobe u institucijama Bosne i Hercegovine u vezi s njegovom službom. 

(2) Kazneno zakonodavstvo Bosne i Hercegovine primjenjuje se prema državljaninu Bosne i Hercegovine koji izvan područja Bosne i Hercegovine počini bilo koje kazneno djelo. 
 (3) Kazneno zakonodavstvo Bosne i Hercegovine primjenjuje se prema stranom državljaninu koji izvan područja Bosne i Hercegovine prema Bosni i Hercegovini ili njezinom državljaninu počini bilo koje kazneno djelo koje nije obuhvaćeno odredbom stavka 1. ovoga članka.)
 (4) Kazneno zakonodavstvo Bosne i Hercegovine primjenjuje se prema stranom državljaninu koji izvan područja Bosne i Hercegovine prema stranoj državi ili prema strancu počini kazneno djelo za koje se po tom zakonodavstvu može izreći kazna zatvora od pet godina ili teža kazna.

 (5) U slučajevima iz stavka 2. i 3. ovoga članka kazneno zakonodavstvo Bosne i Hercegovine primijenit će se samo ako se počinitelj kaznenog djela zatekne na području Bosne i Hercegovine ili joj bude izručen, a u slučaju iz stavka 4. ovoga članka samo ako se počinitelj zatekne na području Bosne i Hercegovine i ne bude izručen drugoj državi.
Uredu – zbog kišobran, sveobuhvatne odredbe ako je BiH vezana međunarodnim sporazumom.
	Član 13 KZ 
 (1) Krivično zakonodavstvo u Federaciji primjenjuje se prema svakom ko:

a) učini bilo koje krivično djelo na teritoriji Bosne i Hercegovine protiv ustavnog poretka Federacije iz glave XV (Krivična djela protiv ustavnog poretka Federacije) ovog zakona;

b) učini bilo koje krivično djelo na teritoriji Bosne i Hercegovine protiv službene ili odgovorne osobe u vezi sa njezinom službom.

 (2) Krivično zakonodavstvo u Federaciji primjenjuje se prema državljaninu Bosne i Hercegovine koji izvan teritorije Federacije učini bilo koje drugo krivično djelo osim onih koja su obuhvaćena odredbom stava 1. ovog člana. 

(3) Krivično zakonodavstvo u Federaciji primjenjuje se prema strancu koji izvan teritorije Federacije prema Bosni i Hercegovini, njezinom državljaninu ili prema Federaciji ili njezinom državljaninu učini bilo koje krivično djelo koje nije obuhvaćeno odredbom stava 1. ovog člana. 
(4) Krivično zakonodavstvo u Federaciji primjenjuje se prema strancu koji izvan teritorije Federacije prema stranoj državi ili prema strancu učini krivično djelo za koje se po tom zakonodavstvu može izreći kazna zatvora od pet godina ili teža kazna. Ako zakonom nije drukčije propisano, sud u takvom slučaju ne može izreći kaznu težu od kazne propisane zakonom zemlje u kojoj je krivično djelo učinjeno. 

 (5) U slučajevima iz st. 2. i 3. ovog člana krivično zakonodavstvo u Federaciji primijenit će se samo ako se učinitelj krivičnog djela zatekne na teritoriji Federacije ili bude izručen, a u slučaju iz stava 4. ovog člana samo ako se učinitelj zatekne na teritoriji Federacije i ne bude izručen drugoj državi. 


	Član 13 KZ 
(1) Krivično zakonodavstvo Brčko Distrikta primjenjuje se na stanovnika Brčko Distrikta kad u inozemstvu učini krivično djelo, ako se zatekne na teritoriji Brčko Distrikta ili bude ekstradiran.
(2) Krivično zakonodavstvo Brčko Distrikta primjenjuje se i na stranca koji van teritorije Brčko Distrikta učini prema njemu ili njegovom stanovniku krivično djelo, ako se zatekne na teritoriji Brčko Distrikta ili bude ekstradiran 
 (3) Krivično zakonodavstvo Brčko Distrikta primjenjuje se i na stranca koji prema stranoj državi ili prema strancu učini u inozemstvu krivično djelo za koje se po zakonu te države može izreći zatvor od pet godina ili teža kazna, kad se zatekne na teritoriji Brčko Distrikta. Ako ovim zakonom nije drukčije propisano, sud u takvom slučaju ne može izreći kaznu težu od kazne propisane zakonom zemlje u kojoj je krivično djelo učinjeno.

(4) Ako je u slučajevima iz člana 12 ovog zakona pokrenut, a nije pravosnažno dovršen krivični postupak u drugoj državi, tužilac Brčko Distrikta odlučit će da li će preduzeti gonjenje. 
(5) U slučajevima iz čl. 13 ovog zakona, gonjenje će se preduzeti samo kad se za krivično djelo kažnjava i po zakonu zemlje u kojoj je djelo učinjeno. Ni u tom slučaju gonjenje se neće preduzeti, ako se po zakonu te zemlje gonjenje preduzima po zahtjevu oštećenog, a takav zahtjev nije podnesen.

(6) Tužilac može preduzeti gonjenje iz člana 13 stav 3 ovog zakona, bez obzira na zakon zemlje u kojoj je krivično djelo učinjeno, ako je u pitanju djelo koje je u vrijeme kad je izvršeno smatrano krivičnim djelom prema pravilima međunarodnog prava.

(7) U slučajevima iz člana 12 ovog zakona, gonjenje stranaca može se pod uslovima uzajamnosti ustupiti stranoj državi. 
	Član 120 KZ 
Krivično zakonodavstvo Republike Srpske važi za svakog ko van njene teritorije ili u inostranstvu učini krivično djelo iz cl. 293. do 311. ovog zakona.

Član 121 KZ 
Krivično zakonodavstvo Republike Srpske važi za državljanina Republike Srpske i kad u inostranstvu učini koje drugo krivično djelo, osim krivičnih djela navedenih u članu 120. ovog zakona, ako se zatekne na teritoriji Republike Srpske ili joj bude ekstradiran.

Član 122 KZ 
(1) Krivično zakonodavstvo Republike Srpske važi i za stranca koji van teritorije Republike Srpske učini prema njoj ili njenom državljaninu krivično djelo i kad nisu u pita nju krivična djela navedena u članu 120. ovog zakona, ako se zatekne na teritoriji Republike Srpske ili joj bude ekstradiran.

(2) Krivično zakonodavstvo Republike Srpske važi i za stranca koji prema stranoj državi ili prema strancu učini u inostranstvu krivično djelo za koje se po tom zakonodavstvu može izreci zatvor od pet godina ili teža kazna, kad se zatekne na teritoriji Republike Srpske a ne bude ekstradiran stranoj državi. Ako ovim zakonom nije drukčije određeno, sud u takvom slučaju ne može izreci težu kaznu od kazne koja je propisana zakonom zemlje u kojoj je krivično djelo učinjeno.

Član 123 KZ 
(1) Ako je u slučajevima iz člana 119. ovog zakona pokrenut ili dovršen krivični postupak u stranoj državi, gonjenje u Republici Srpskoj preduzeće se samo po odobrenju glavnog republičkog tužioca.

(2) U slučajevima iz cl. 121. i 122. ovog zakona gonjenje se neće preduzeti:

1) ako je učinilac potpuno izdržao kaznu na koju je u inostranstvu osuđen,

2) ako je učinilac u inostranstvu pravnosnažnom presudom oslobođen,

3) ako se za krivično djelo po stranom zakonu goni po zahtjevu oštećenog, a takav zahtjev nije podnesen.

(3) U slučajevima iz cl. 121. i 122. ovog zakona gonjenje će se preduzeti samo kad se za krivično djelo kažnjava i po zakonu zemlje u kojoj je djelo učinjeno. Kada se u slučajevima iz člana 121. i člana 122. stav 1. ovog zakona po zakonu zemlje u kojoj je djelo učinjeno za to krivično djelo ne kažnjava, gonjenje se može preduzeti samo po odobrenju glavnog republičkog tužioca.

(4) Samo po odobrenju glavnog republičkog tužioca može se u Republici Srpskoj preduzeti gonjenje u slučajevima iz člana 122. stav 2. ovog zakona, bez obzira na zakon zemlje u kojoj je krivično djelo učinjeno, ako je u pitanju djelo koje je u vrijeme kad je izvršeno smatrano krivičnim djelom prema opštim pravnim načelima priznatim od strane međunarodne zajednice.

(5) U slučajevima iz člana 119. ovog zakona gonjenje stranca može se, pod uslovom uzajamnosti ustupiti stranoj državi. 


